
భోజరాజీయము ఆశ్వా 7











		
తత్ప్రతిగ్రహము సేఁతకు మీర యర్హు లా

       రయ నిప్పు డవ్వేళ యయిన దదియుఁ

గాక మీయందును గనఁగ నామీఁది య

       నుగ్రహం బధికసమగ్ర మగుటఁ



	 







	తే.	
బరిహరింపక నావిన్నపంబు మీర

లవధరింపంగఁ దగు' నన్న 'నవనినాథ!

యింత చెప్పంగ నేల నే నింతవాఁడ

నయ్య' వ్రతభంగ మగునని యంటిఁ గాక.

	ఆ.	
నృపకులాబ్ధిచంద్ర! నీ వింత నెట్టుకొ

నంగఁ ద్రోచి పోవ నాకుఁ దగదు.

వినఁగ వలయు నాదు విధమును నీకు న

ట్లగుట నొక యుపాయ మవధరింపు

	చ.	
అనఘ! భవద్వధూవిమలహస్తసరోరుహదత్తభిక్షయుం

దనరఁగ వేఁడి నాల్గుసదనంబులభిక్షయుఁ గాంచి యివ్విధం

బునఁ గల పంచభిక్షయును ధూపవరా! భవదీయపంక్తి నిం

పెనయ భుజింతు; నొండ నకు మిప్పని దా నుభయార్ధముం జుమీ!



	 159







	ఉ.	
అచ్చటఁ దెచ్చుభిక్షయు నరాధిప! నీయశనంబు గాదె. నీ

వచ్చపుఁగూర్మిఁ బ్రోచుమనుజావళిసొమ్ము భవద్ధనంబకా కె

చ్చటనుండి వచ్చె? నిది యిట్టిదకా మది నిశ్చయింపు; నా

కి చ్చన విమ్ము' నావుడును 'నిట్టి దృఢవ్రతుఁ డెందుఁ గల్గునే.

	క.	
పట్టఁగ వలవదు వ్రత మది,

పట్టినఁ దుది విడువ వలదు, పట్టినవ్రత మే

పట్టున వదలక జరిపెడు

నట్టిజనులు పూజ్యు లనిమిషావళి కైనన్.

	వ.	
అని కొనియాడుచు నమ్మనుజేంద్రుం డనుమతింప నతండట్ల చేసె, న ట్లిరు

వురు నాహారంబులు గొనిన తదనంతరంబ.

	క.	
భోజమహీపతిచేతం

బూజితుఁడై యరిగె సిద్ధపుంగవుఁడు నరేం

"https://te.wikisource.org/w/index.php?title=పుట:Bhoojaraajiiyamu.pdf/261&oldid=376219" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 జనవరి 2022న 15:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

